
 
 

З А П И С Н И К 

                од 10-тата  редовна седница на Советот на Општина Валандово 
                                              одржана на 21.04.2022 година 
 
 

Седницата се одржа во салата за седници на Советот на Општина Валандово. 
Седницата започна во 11.00 часот. 

Со седницата претседаваше Претседателот на Советот на 
Општина Валандово, Владимир Марков.  

На седницата присутни беа 14  членови на Советот, Градоначалникот на 
Општината г-дин Перо Костадинов и претставници од општинската администрација.  

Отсутен беше советникот Владимир  Василев. 

Седницата  се снимаше од  Радио Валандово и се пренесуваше во живо. 

За работа на 10-тата редовна седница, Претседателот на Советот, го 
предложи следниот  

 
Д Н Е В Е Н   Р Е Д 

 

1. Квартален извештај за извршување на Буџетот на Општина Валандово за 
извештајниот период (кумулативно) за квартал 01.01.2022 година до 31.03.2022 
година;  

2. Годишен извештај за реализација на Програмата за развој на 
Југоисточниот плански регион за  2021 година; 

3. Предлог Одлука за продолжување на работното време на угостителските  
објекти на  подрачјето  на  Општина Валандово; 
           4. Предлог – Одлука за одобрување на финансиска помош на Љубица 
Атанасова од Валандово, редовен студент во петта година на Медицински 
факултет во Скопје, за учество на научен конгрес ISCOMS (Internacional Student 
Congress of Medical Sciences) во Гронинген, Холандија. 

5.   Предлог - Одлука зa финансиска подршка за покривање на трошоци на 
29-тиот меѓународен фестивал пролетни веселби „ХИД БАХ ШЕН ФЕСТ“ – Чалакли, 
Валандово. 
 

Беше отворена расправа  по дневниот ред. 
Никој не се јави за збор и истиот  беше ставен на гласање и едногласно, со 14  

гласа ЗА,   беше изгласан.  
 

Пред да се пристапи кон работа по дневниот ред,  беше отворена расправа по 
записниците од 8-мата и 9-тата редовна седница на Советот. Притоа 
Претседателот Владимир Марков рече дека во Записникот од 8-мата редовна 
седница направена е техничка грешка кај Точка 9 во делот кај гласањето, каде 
наместо  едногласно со  9 гласа ЗА,  треба да стои  едногласно со 15 гласа ЗА. 



За збор се јави Тоше Тодоров. Рече  дека записникот од претходната седница 
беше вратен од усвојување  со цел истиот да биде корегиран. Рече дека минатите 
денови тој бил во просториите на Општина Валандово за да ги укаже неговите 
забелешки околу неправилностите кои се наведени во записникот и жали што не 
наидел на разбирање. Рече дека се надева дека во иднина записникот ќе биде 
коректно воден и нема потреба истиот да се  прави  по терк, со цел на некого да му 
се допадне, затоа што  со тоа може да биде доведена легитимноста на Советот со 
изменет записник на седницата. Рече дека доколку во иднина  забележат дека не е 
тоа што се зборува на седницата, записникот нема да го гласаат.  

Претседателот на Советот Владимир Марков зема збор. Рече дека ќе се  
обиде да одговори за да на јавноста и биде јасно, бидејќи советникот Тоше Тодоров 
не наведе конкретно кои се неговите забелешки и во што се состојат. Рече дека на 
минатата седница записникот беше повлечен со цел да му се даде време на 
советникот да оди во Општината и да укаже на забелешките, но тој тоа не го 
направи, туку го направи после испраќањето на материјалите за 10-тата редовна 
седница. Му предочи на советникот Тоше Тодоров дека имаше  време околу 2 
недели да укаже на неговите забелешки  и кога  бил  во  Општината повторно не  
укажал на што има забелешка. Рече дека не е фер и пристапот кон општинската 
администарција и не е во ред да им се каже дека сами треба да си ги најдат 
забелешките  со  преслушување повеќе пати на Советот. Рече дека битно во секој 
записник е да се запазе суштината на излагањата и да се запази гласањето, 
односно да нема повреди во гласањето, да не се запише дека некој бил ЗА ако бил 
ПРОТИВ или слично. Повтори дека на советникот Тоше Тодоров му беше кажано 
да оди во Општината и да ги каже забелешките и истите да се корегираат, но 
доколку смета дека во записникот од збор до збор треба се да влегува тогаш тоа и 
физичи и човечки не е возможно. Рече дека вработената во Општината, Соња, 
доста долги години работи на записниците на Советот, не е нова, искусна е, нема 
некој терк за да на некој му се допадне записникот, ниту  некој и влијаел, ниту некој 
и кажал како да се прави тој записник. Рече дека нема потреба од такви дискуси и 
секоја  забелешка ќе биде прифатена и може да се корегира. Му повтори уште 
еднаш доколку има конкретни забелешки може да оди да ги каже и да се 
искорегират, а така да се дават на памет паушални забелешки,  рече дека не е во 
ред.  

Праша дали има некој друг за збор по однос на записникот од 8-мата  и 9-тата 
редовна седница. 

 Градоначалникот зема збор процедурално. Рече дека и на претходната 
седница тој го кажа неговото искуство дека никогаш досега толку време не се 
потрошило на  дискутирање за записник и во иднина  кога ќе се прави записникот  
доколку сака советникот Тоше Тодоров истиот лично да го направи и заедно ќе го 
разгледаме или нека најде дополнителен записничар. Рече дека се знае како се 
прави записник и навистина не ја разбира причината за таквата забелешка. И тој 
уште еднаш го прашува каде конкретно се забелешките. Две седници по ред се 
дава забелешка за  нешто и замоли и нему  и на јавноста да и се каже што е грешка   
и на кој тоа Соња  “сака да се допадне“.   

Никој друг не се јави за збор и записниците од 8-мата и 9-тата редовна седница 
беа ставени на гласање и со 8 гласа ЗА и 6 ПРОТИВ и 0 ВОЗДРЖАНИ истите беа 
изгласани.  

 



 
 
 

ТОЧКА 1  

По Кварталниот  извештај за извршување на Буџетот на Општина Валандово 
за извештајниот период (кумулативно) за квартал 01.01.2022 година до 31.03.2022 
година детално образложение даде раководителот на одделението за финансиски 
прашања,  Марија Чурлинова - Јорданова.  

 Беше отворена расправа.  

За збор се јави Јулија Тушевска. До раководителката на одделението за 
финансиски прашања упати 2 прашања, кои се однесуваа на капиталните приходи 
и капиталните расходи. 

1. Капиталните приходи во буџетот на Општина Валандово се 
предвидени на износ од 29.000.000 денари, а досега се реализирани 396.000 
денари, односно 1,37%. Праша зошто е толку слаба динамиката на реализација на 
капиталните приходи, бидејќи се поминати 3 месеци од првиот квартал на 2022 
година? 

 
2. Капиталните расходи се планирани во износ 30.791.324 денари, а 

реализирани се 3.536.151 денари или само 10 %. Во образложението кое  е дадено, 
се гледа дека тие се проекти кои се завршени претходната година, па прашува  до 
каде е со планираните проекти за оваа година. 

 
Марија Чурлинова Јорданова даде одговор.  

 
1. Зa капиталните приходи рече дека за нивната реализација има 

доставено К1 образец, во кој се гледа дека планирани се капитални приходи од 18. 
450.000 од продажба на капитални средства.  Со донесувањето на ГУП планирана 
е продажба на капитални средства што ги поседува Општина Валандово,  како што 
е собраниската зграда во изградба и други основни средства. Продажбата на 
земјиштето и нематеријалните вложувања од 10.550.000 денари не се 
евидентирани во првиот  квартал,  бидејќи завршната сметка е доставена до 15-ти 
март и немаше точен увид што поседуваме од нематеријалното вложување. Рече 
дека реализацијата  на ова конто обично оди во 3- тиот  и 4 –тиот  квартал. 

 
2. За капиталните расходи  реализацијата од 34.000.000 денари, 3.573. 

826 денари оди со плаќањето на обврските и документ за креирање на обврските. 
Со завршена работа и финансиски документ за креирање на обврска доаѓа до  
плаќање на истата.  Со К2 образецот може да се види дека Општина Валандово  до 
31.03.2022 година нема отворени обврски за плаќање.   

Немаше други пријавено за дискусија па Кварталниот извештај беше ставен 
на гласање и изгласан, едногласно, со 14 ЗА 

 
ТОЧКА 2 

По Годишниот извештај за реализација на Програмата за развој на 
Југоисточниот плански регион за  2021 година, образложение имаше претставникот 



од Центарот за развој на Југоисточниот плански регион, Јован Коцев. Рече дека во 
2021 година се реализирани многу проекти меѓу кои  поголеми се: Подобрување на 
туристичката понуда во ЈПР –туристичка патека од Манастир „Св.Горѓи“ до Кулата, 
Изградба на локалниот пат од с. Колешино до с. Бориево, Изградба на пат од 
с.Дамјан до с. Погулево, Изградба на пат до пречистителна станица, Изградба на 
стационар за бездомни кучиња. Опремени се 4 Дневни центри во регионот меѓу кои 
спаѓа и Дневниот центар во Валандово. Опремени се 112 пожарникари со ПП 
опрема меѓу кои 13 пожарникари од ТППЕ Валандово. Рече дека за секој проект 
има Извештај и  посебна завршна сметка. 

Немаше  пријавено за дискусија, па Годишниот извештај за реализација на 
Програмата за развој на Југоисточниот плански регион за  2021 година, беше ставен 
на гласање и изгласан, едногласно, со 14 гласа ЗА. 

 
ТОЧКА 3 

По Предлог Одлуката за продолжување на работното време на угостителските  
објекти на  подрачјето на  Општина Валандово за два часа, во деновите од 22-ри 
до 24-ти  април, за време на Велигденските празници, беше отворена расправа.  

Никој не се јави за збор и истата беше ставена на гласање и едногласно  
изгласана, со 14 гласа ЗА. 
 

ТОЧКА 4 
По Предлог – Одлуката за одобрување на финансиска помош на Љубица 

Атанасова од Валандово, редовен студент во петта година на Медицински 
факултет во Скопје, за учество на научен конгрес ISCOMS (Internacional Student 
Congress of Medical Sciences) во Гронинген, Холандија, беше отворена расправа. 
 За збор се јави Тоше Тодоров. Рече дека е за поздравување тоа што има 
вакви достигнувања од студенти што потекнуваат од Општината. Рече дека  
неговата дискусија  е со цел да другите успешни студенти  од Општината во иднина  
не се осетат дискриминирани и да не изгледа како селективно да се помага на 
поединци. Рече дека не ја познава личноста и да не биде погрешно разбран. Исто 
така рече  дека  се надева дека Општината во иднина ќе смогне сили и ќе објави 
конкурс за стипендирање на студенти, па така би можеле повеќемина да се пријават 
и да може  да бидат потпомогнати. 

Претседателот на Советот Владимир Марков рече дека Општината досега им 
излегувала во пресрет на сите граѓани кои побарале помош, а посебно младите 
луѓе кои ја претставуваат Општината секаде каде што одат. Рече дека ова треба да 
биде поттик за сите млади студенти или средношколци кои имаат постигнато некој 
успех, да се обратат до Општината и таа ќе им помогне. 
 

Други немаше  пријавено за дискусија, па предложената Одлука, беше ставена 
на гласање и едногласно изгласана, со 14 гласа ЗА. 
 

ТОЧКА 5 
По предложената Одлука зa финансиска подршка за покривање на трошоци 

на 29-тиот меѓународен фестивал пролетни веселби „ХИД БАХ ШЕН ФЕСТ“ – 
Чалакли, Валандово во износ од 200 000 денари,  немаше пријавено за дискусија и 
истата беше ставена на гласање и изгласана едногласно, со 14 гласа ЗА. 



 
Со оваа Одлука дневниот ред беше исцрпен  и се премина на  

 
              Советнички  прашања 
 

Анита Коцева од име на нејзината партија упати честитки за најголемиот 
христијански празник  Велигден и на сите  граѓани  на Општината и  пошироко им 
посака многу здравје и љубов. 
 
Постави две прашања /забелешки: 
 
1. На една од претходните седници беше донесена Одлука за покачување на 
водата по м3 на ЈП Комунален сервис и беше воведена нова ставка во комуналните 
услуги - јавна чистота. Прашањето е конкретно за Јосифово, по реакција на 
незадоволни граѓани кои велат „Ја плаќаме ставката, а јавна чистота баш и не 
гледаме“, па праша кои услуги спаѓаат во ставка јавна чистота, со оглед на  тоа  што  
граѓаните сами си го одржуваат просторот пред нивните куќи. 
 
2. До директорката на градинката 
       Дали според Статутот и Правилник за работа, градинките имаат работно 
време и ако имаат, од колку до колку е и дали тоа работно верме во сите градинки 
е исто и ако не е исто, од кои причини е тоа така?  

Дали во сите градинки има предвидено мени и дали во сите градинки тоа 
мени е исто и ако не е исто зошто е тоа така?  Рече дека конкретно во  градинката 
во Јосифово, веќе 2 месеци нема кувар и во улога на кувар се ставаат кој ќе стигне 
од хигиеничар до воспитувач. Праша дали ова е така и ако е така зошто се случува 
ова? 
 

Градоначалникот рече дека ќе даде одговор на првото прашање, иако  се 
однесува на ЈП Комунален сервис, а на второто рече дека ќе добие писмен одговор. 
Рече дека во јавна чистота не спаѓаат приватните површини, дворовите, туку 
јавните површини и центарлното подрачје. Рече дека тој ги нема слушнато од 
граѓаните тие забелешки кои се наведуваат. Рече дека во наредниот период ќе се 
работи на собирање на смет во сите населени места  вклучувајќи го и Јосифово, на 
секоја јавна површина, која припаѓа  на сите граѓани. 
 

Анита Коцева во врска со дадениот одговор даде појаснување, дека не 
прашува за дворовите, туку за јавните површини пред дворовите, за тротоарите, 
кои  сега секој домаќин си ги средува, бидејќи истите  не се одржуваат, има  1 метар 
трева, ќе  почнат и змии да излегуваат, не е искосено,  сметот не е собран, улиците 
не се мијат. Рече дека не зборува за ѓубрарината и знае дека тоа нема врска со 
јавна чистота. 

Градоначалникот ја покани советничката во наредните празнични денови, 
заедно да прошетаат за да му го  долови тоа на што реагира  и заеднички да ги  
решаваат проблемите на граѓаните и заедно да помагаат во средувањето, бидејќи 
тие и двајцата се во служба на граѓаните.    
 
Тоше Тодоров  



1. Неодамна имаше објава дека ќе има помош од 20.000 денари за 
семејства кои имаат лица со хендикеп. Прашањето е од граѓаните. Рече дека таа 
сума пред да биде исплатена треба да се донесе Одлука на Совет, па праша кога 
ќе биде донесена и од која потпрограма на Буџетот се планира да бидат исплатени 
тие  средства. 

2. Неодамна беше меѓународен ден за споменици и локалитети, па беше 
спомнат и локалитетот Исар Марвинци. Рече дека би сакал да го праша 
градоначалникот што тој како градоначалник има направено за афирмација на Исар 
Марвинци како туристички комплекс, за да биде подостапен за туристите кои 
транзитираат низ Општината, а тој е близу регионалниот пат и не е означен ниту со 
табли, ниту има патека  да се стигне до него, а може да се искористи како туристичка 
атракција. 
 

Градоначалникот на првото прашање одговори дека мерката која е најавена 
ќе биде доставена до Советот во моментот кога ќе биде направен ребаланс на 
Буџетот. Рече дека се работи за нова мерка со која би биле опфатени лицата со 
попреченост на територијата на Општина Валандово, мерка со која што ние како 
носители (Локална самоуправа и градоначалник) ќе покажеме максимална грижа 
кон тие граѓани кои во изминатиот период неретко беа заборавени. Рече дека се 
надева дека ќе биде доставена Одлуката за усвојување во мај или јуни и за тоа е 
искомуницирана јавноста. Во меѓувреме се подготвува Правилник по кој ќе бидат 
опфатени сите лица со попреченост. Истиот ќе биде на увид на јавноста,  и ќе биде 
мерка која за првпат ќе ја воведе една ЛС и додаде дека се надева дека ќе биде 
поддржана од сите. Рече дека на овие граѓани сите заедно треба да им подадеме 
рака за инклузија и вклученост во заедницата 

 
За ИСАР Марвинци на советникот Тоше Тодоров му  одговори дека му е жал 

што како совеник не е добро информиран дека Исар Марвинци во целост е под 
заштита на државата и националните институции, бидејќи се работи за големо 
културно археолошко наследство и се треба да биде направено под 
покровителство на  Министерството за култура. Рече дека со неколку надлежни 
домашни и меѓународни институции се работи на голем проект, а ние како Општина  
теба да добиеме дополнителна туристичка понуда. Рече дека не треба да се 
заборави дека Исар Марвинци со години наназад беше системски уништуван од 
страна на диви копачи. Во централните државни институции најголем дел од 
артефактите кои се изложени  се од таму и истиот е под целосна јурисдикција на 
државата.    

 
Лазар  Ангелов 
До каде е процедурата со лежечките полицајци  во с. Пирава? 

 
Градоначалникот одговори дека има барање за поставување на лежечки 

полицајци не само во Пирава туку и во Јосифово, а и во другите населени места. 
Тие ќе бидат вклучени во една иста постапка. За поставување на истите потребно 
е да се спроведе јавна набавка, но поради енергетската криза буџетот се 
прилагодува и во последните 3 месеци многу јавни набавки се одложени или 
откажани за да имаме финансиска стабилност. Рече дека кога ќе се створат услови 
советниците ќе бидат известени. Ќе се направи јавна набавка и  ќе се изградат во 



сите населени места каде што има потреба. Рече дека како ЛС заедно со јавното 
комунално претпријатие може да ги направиме сами, но сакаме да бидат направени 
по сите безбедносни сообраќајни стандарди.  

Аспарух Москов  
1. Праша до каде е постапката  за вклучувањето на уличното осветлување на 

раскрсницата Удово- Струмица - Миравци. Истото треба да се направи најитно 
поради тоа што местото е непрегледно, како тунел е, поминуваат деца и млади и 
истиот терен го користат како корзо, одат до бензинската станица и постои  
опасност од несреќи. Рече дека при поставувањето на прашањето пред неколку 
седници  одговорот од градоначалникот беше дека ќе се реши случајот. Поминаа 5 
месеци од тогаш и сеуште не е решено. Праша  до каде е постапката?          

2. Имам сознание дека се поставуваат контејнери во Казандол, Башибос и  
Калково. Тоа е за поздравување, но тој прашува дали се наплаќа  од тие населени 
места или е по терк на Арачиново, па  се ослободени од плаќање  на  даноци тие 
населени места?  

1. Градоначалникот одговори дека како општина правиме напори тоа да го 
оспособиме, но овој пат е под надлежност на ЈП за државни патишта. Постапивме 
по барањето и упативме барање до ЈП, но гледаме сите дека тие  вршат рестрикции 
на осветлувањето поради енергетската криза на многу места меѓу кои и 
раскрсницата во Удово. Инаку рече дека Општина Валандово е една од ретките 
општини кои во време на криза не врши никакви рестикции туку поставува нови 
сијалични места на јавни површини, а  сакаме да поставиме и овде, но таму 
надлежноста е на ЈП за државни патишта.  

2. За да успееме да им  наплатуваме  најпрво на тие населени места треба да 
им обезбедиме канти и контејнери, да се почне со организираното собирање на 
смет, а после тоа ќе се влезе целосно со наплата. Во моментот сеуште се  
распределуваат по многу населените места, пред се во местата каде живее 
население од турска националност, кои пред тоа  беа целосно заборавени. Откако  
ќе се заврши со распределбата и  ќе се започне со наплата, а тоа е  ингеренција на 
ЈП Комунален сервис  и ќе се спроведува  етапно. Му забележа дека коментарите  
му се недолични што ги изрази  за Арачиново  и смета дека треба да изрази 
задоволство   бидејќи е од Удово ја согледавте разликата од организираното 
собирање на смет, бидејќи и Удово влезе во тој механизам од пред две години, а 
претходно немаше организирано собирање на смет. Повика сите заедно да го 
поддржиме тоа што е добро за сите граѓани. 

Аспарух Москов се јави повторно и му се обрати на градоначалникот со 

забелешка дека не сака да  го разбере  и одговара на прашањата тоа што нему му 

одговара. Рече дека нема ништо против распределбата на контејнерите, туку 

прашува дали се наплаќа или е по терк на Арачиново. Рече дека Арачиново со 

години не плаќа даноци туку плаќаме ние. 

За уличното осветлување  рече дека треба да се достави барање до ЈП да го 

префрли уличното осветлување на Општината бидејќи таа има средства за тоа.  
Градоначалникот одговори дека многу јасно  даде одговорот на прашањето. 

       Записничар                                              Совет на Општина Валандово                          
      С.Х.Јовановиќ                                                                 Претседател    
                                                                                            Владимир Марков 


